
 

Fanning maqsadi: Chinni-fayans materiallari zamonaviy ishlab chiqarish texnologiyasini mukammal 

egallash, yuqori darajadagi texnologik liniyalarda ishlash usullari, xamda energiya resurslaridan 

foydalanish va ishlab chiqarishdagi texnologik jarayonlarni boshqara olish, silikat materiallari va 

buyumlar ishlab chiqarishda chiqindisiz, energiya va resurslarni tejaydigan texnologiyalar yaratish 

tо‘g‘risida talabalarning bilimini chuqurlashtirish. 

Ma’ruza mashg’ulotlari: Ma’ruza mashg’ulotlari nazariy bilimlar, amaliy ko‘nikmalar orqali, texnik 

va texnologik jarayonlarni kimyoviy qonuniyatlariga nisbatan uslubiy va ilmiy yondoshuv hamda ilmiy 

dunyoqarashni shakllantirishdan iborat. Ma’ruza mashg’ulotlari katta sig’imli, multimedia qurilmalari 

bilan jihozlangan o’quv auditoriyalarida olib boriladi. 

Amaliy  mashg’ulotlar: Amaliy mashg‘ulotlarni tashkil etish bo‘yicha kafedra professor – 

o‘qituvchilari tomonidan ko‘rsatma va tavsiyalar, masalalar to‘plami ishlab chiqiladi. Unda talabalarga 

asosiy ma’ruza mavzulari bo‘yicha amaliy masala va misollar yechish uslubi va mustaqil yechish uchun 

masalalar keltiriladi. Amaliy mashg‘ulotlarni o‘zlashtirishda darslik, o‘quv va uslubiy qo‘llanmalar, 

ma’ruza matnlari, tarqatma materiallar, elektron materiallardan foydalaniladi. Amaliy mashg’ulotlar 

multimedia qurilmalari bilan jihozlangan auditoriyada har bir akademik guruhga alohida o’tiladi. 

Mashg’ulotlar faol va interfaol usullar yordamida o’tiladi. 

Laboratoriya  mashg’ulotlari: Laboratoriya mashg‘ulotlari talabalarning nazariy va amaliy 

mashg‘ulotlarda olgan bilimlarini (asosiy kimyoviy qonuniyatlarni) tajriabada tekshirib amaliy 

ko‘nikmalar va malaka hosil qilishga qaratilgan. Laboratoriya mashg’ulotlari kafedraga biriktirilgan 

maxsus jihozlangan xonalarda olib boriladi.  

Mustaqil ta’lim: Mustaqil o’zlashtiriladigan mavzular bo’yicha talabalar tomonidan taqdimotlar, guruh 

bilan ishlanmalar, referatlar tayyorlanadi. 

Fanning qisqacha bayoni:   Chinni-fayans ishlab chiqarishda zamonaviy texnologiyalar fani 

istiqbolli, arzon mahalliy xomashyolar asosida  chinni ishlab chiqarish usullari,  chinni-fayans  

massalarini tayyorlashning zamonaviy usullari va uskunalari,  chinni-fayans  buyumlarini quritish 

va kuydirish jarayoni,  chinni-fayans   buyumlarini sirlash va bezash jarayonlari, chinni hosil 

bo’lishining fizik- kimyoviy asoslarini o’rganish texnologik sharoitni to’g’ri tanlash haqidagi 

tasavvurlarini shakllantirish va rivojlantirish, o‘zining fikr-mulohaza, xulosalarini asosli tarzda 

aniq bayon etishga o‘rgatish hamda egallangan bilimlar bo‘yicha, ko‘nikma va malakalarni 

shakllantirishdir. Talabalarni tabiiy, sun’iy va sintetik xom ashyo manbalari, va ularni qayta 

ishlashga tayyorlash usullari tahlil qilishga o‘rgatishdan iborat. 

